
Vishnuvaibhavam

விஷ்ணுவைப⁴வம்

அத² விஷ்ணுஸம்ஹிதாயாம் த்ரு’தீய: படல: ।
ஸித்³த:⁴-
அத² வக்ஷ்யாமி ஸங்க்ஷேபாத்³ விஷ்ணோர்வைப⁴வமுத்தமம் ।
யேந ஜ்ஞாதேந ஶுத்³தா⁴த்மா வைஷ்ணவம் பத³மாப்நுயாத் ॥ 1॥ (ஜ்ஞாநேந)

தே³வதேஹ பரம் ஜ்யோதிரேக ஏவ பர: புமாந் ।
ஸ ஏவ ப³ஹுதா⁴ லோகே மாயயா பி⁴த்³யதே ஸ்வயா ॥ 2॥
புருஷாக்²ய:ஸ்வயம் மாயாம் ப்ரக்ரு’திம் வ்யஜ்ய ஸ த்³விதா⁴ ।
ஸ்தி²தஸ்த்ரிதா⁴ ச ஸத்த்வாதி³கு³ணபே⁴தா³த் ப்ரதீயதே ॥ 3॥ (ஸ்தி²தம் த்ரிதா⁴)

விஷ்ணுப்³ரஹ்மஶிவாக்²யோऽஸௌஸ்தி²த்யுத்பத்த்யந்தக்ரு’ந்மத:। (விஷ்ணுர்ப்³ரஹ்ம)
மூர்தயோ வாஸுதே³வாத்³யா: த⁴ர்மஜ்ஞாநாதி³பே⁴த³த:॥ 4॥
சதஸ்ரஸ்தஸ்ய விஜ்ஞேயா வேத³வர்ணயுகா³ஶ்ரயா: ।
பரமேஷ்டீ² புமாந் விஶ்வோ நிவ்ரு’த்தி:ஸர்வ இத்யஸௌ ॥ 5॥
பஞ்சதோ⁴பநிஷத்³பே⁴தா³ந்மஹாபூ⁴தத்வமாக³த: ।
மந:ஶ்ரோத்ராதி³பி: ⁴ ஷட்³பி⁴ரங்கை³ஶ்ச ஹ்ரு’த³யாதி³பி: ⁴ ॥ 6॥
ஷட³க்ஷராத்மகோ நித்யம்ரு’துபி⁴ஶ்சைஷ பி⁴த்³யதே ।
ஸப்தவ்யாஹ்ரு’திபி⁴ர்லோகைஶ்ச²ந்தோ³பி:⁴ ரு’துபி⁴ஸ்ததா²॥ 7॥
ஸப்ததா⁴ பி⁴த்³யமாநோऽஸௌ விஜ்ஞாதவ்யோ விசக்ஷணை: ।
அஷ்டப்ரக்ரு’திபி⁴ஶ்சாஸாவஷ்டமூர்திபி⁴ரேவ ச ॥ 8॥
அஷ்டாக்ஷரமயோ நித்யமஷ்டதா⁴ சைஷ பி⁴த்³யதே ।
நாராயணோ ந்ரு’ஸிம்ஹஶ்ச வராஹோ வாமநஸ்ததா²॥ 9॥ (வாராஹோ)

ராமப்³ரஹ்மேந்த்³ரஸூர்யாஶ்ச சந்த்³ரஸ்தைர்நவதா⁴ ஸ்தி²த: ।ஸ்ம்ரு’த:)
இந்த்³ரோऽக்³நிஶ்ச யமஶ்சைவ நிர்ரு’திவருணஸ்ததா²॥ 10॥
வாயுஶ்ச ஸோம ஈஶாநோ ப்³ரஹ்மாநந்தஶ்ச தே த³ஶ ।

விஷ்ணுவைப⁴வம்

ஏகாத³ஶேந்த்³ரியைர்பி⁴ந்நஸ்ததா²த்³வாத³ஶமாஸபை:॥ 11॥ (ஏகாத³ஶேந்த்³ரியைஶ்சைவ
ததா²)

ஸ த்ரயோத³ஶதா⁴ சைவ விஶ்வேதே³வாதி³பி: ⁴ ஸ்ம்ரு’த: ।
ஸ சதுர்த³ஶதா⁴ பி⁴ந்நோ மநுபி⁴ஶ்சாக்ஷுஷாதி³பி: ⁴ ॥ 12॥
திதி²பி⁴ஶ்சைவ விஜ்ஞேய:ஸ பஞ்சத³ஶதா⁴ ஸ்தி²த: ।
ஸ்வரை: ஷோட³ஶதா⁴ பி⁴ந்நோ தி³க்கோணாவாந்தரைஸ்ததா²॥ 13॥
மூர்த்யந்தரைஶ்ச விஜ்ஞேயோ ப³ஹுதா⁴ தஸ்ய விஸ்தர: । (மூர்த்யந்தரைஸ்து)

ஏகத்³வித்ரிசதுஷ்பஞ்சஷடா³த்³யா விஶ்வதோமுகா:²॥ 14॥
முக²பே⁴தா:³ஸமாக்²யாதாஸ்தஸ்ய விஶ்வாத்மநோ ஹரே: ।
ஹ்யாத³யோ விஶ்வத:பாணேர்பு⁴ஜபே⁴தா³ஸ்ததா²ஸ்ம்ரு’தா:॥ 15॥
விவிதா⁴ப⁴ரணா தீ³ர்கா⁴ விவிதா⁴யுத⁴தா⁴ரிண: ।
மூர்தா⁴நஶ்சைவ தஸ்யோக்தா லஸந்மகுடகுண்ட³லா:॥ 16॥ (லஸந்மகரகுண்ட³லா:)

ஸஹஸ்ரம் பௌருஷே ஸூக்தே பாதா³ஶ்சாக்ஷீண்யநேகஶ: ।
ஹிரண்யக³ர்போ⁴ऽநேகாத்மா விமல: ஶ்யாம ஏவ ச ॥ 17॥
நீல: பீதஶ்ச ரக்தஶ்ச நாநாவர்ணஶ்ச கீர்தித: ।
சந்த்³ராதி³த்யௌ ஸ்ம்ரு’தௌ தஸ்ய வாமத³க்ஷிணலோசநே ॥ 18॥
ப்³ரஹ்மாணமாஹுர்மூர்தா⁴நம் கேஶாம்ஶ்சாஸ்ய வநஸ்பதீந் ।
ப்⁴ருவோர்மத்⁴யம் ததா² ருத்³ரம் ஸோமம் ச மநஸி ஸ்தி²தம் ॥ 19॥
ஏகாத³ஶாஸ்ய விஜ்ஞேயா ருத்³ரா: கண்ட²ம் ஸமாஶ்ரிதா: ।
நக்ஷத்ரக்³ரஹதாராஶ்ச த³ஶநாஸ்தஸ்ய கீர்திதா:॥ 20॥
த⁴ர்மாத⁴ர்மௌ ததோ²ர்த்⁴வாத⁴ரோஷ்ட²ஸம்புடமாஶ்ரிதோ ।
இந்த்³ராக்³நீ தாலுகே தஸ்ய ஜிஹ்வா சைவ ஸரஸ்வதீ ॥ 21॥
தி³ஶஶ்ச விதி³ஶஶ்சைவ ஶ்ரோத்ரயோ:ஸம்வ்யவஸ்தி²தா: ।
வாயு: ப்ராணேஷு விஜ்ஞேயோ மருதோऽங்கு³லய:ஸ்ம்ரு’தா:॥ 22॥
ரு’ஷயோ ரோமகூபஸ்தா:²ஸமுத்³ரா வஸ்திகோ³சரா: ।
நத்³யஶ்ச வஸுதா⁴ சாஸ்ய நாகா³ஶ்ச நலகே ஸ்தி²தா:॥ 23॥
1। ’ஸ்து’ , 2। ’ கரகு’ க²। க³। பாட:²।

ஜாநுஸ்தா²வஶ்விநௌ தே³வௌ பர்வதாஶ்சோருஸம்ஶ்ரிதா: ।
கு³ஹ்யேऽஸ்ய கு³ஹ்யகா ஜ்ஞேயா வஸவஶ்சோரஸி ஸ்தி²தா: ॥ 24॥
(வஸவஶ்சோருஸம்ஸ்தி²தா:, வஸவஶ்சோரரஸ்தி²தா:)

நகா²க்³ரேஷு ச விஜ்ஞேயா தி³வ்யா ஓஷத⁴ய:ஸ்தி²தா: ।
நாஸிகாயா: புடௌ ஜ்ஞேயாவயநே த³க்ஷிணோத்தரே ॥ 25॥
ரு’தவோ பா³ஹுமூலஸ்தா² மாஸாஸ்தஸ்ய கரேஷு ச ।
லலாடாக்³ரே ஸ்தி²தா:ஸித்³தா⁴ ப்⁴ருவோர்மேகா: ⁴ ஸவித்³யுத:॥ 26॥
யக்ஷகிந்நரக³ந்த⁴ர்வா தை³தேயா தா³நவாஸ்ததா² ।
ராக்ஷஸாஶ்சாரணாஶ்சாஸ்ய ஜட²ரம் து ஸமாஶ்ரிதா:॥ 27॥ (ஜட²ரம் ச)

பிதர: ப்ரேதகூஶ்மாண்ட³வேதாலப்ரமதா²ஸ்ததா² । (வேதாலா: ப்ரமதா²ஸ்ததா²)
பாதாலகோ³சராஶ்சாஸ்ய பாத³யுக்³மே வ்யவஸ்தி²தா:॥ 28॥
பார்ஶ்வயோஸ்தஸ்ய விஜ்ஞேயா யஜ்ஞா வைதி³கதாந்த்ரிகா: ।
அக்³நிஹோத்ராதி³கர்மாணி வர்ணாஶ்ரமக³தாநி ச ॥ 29॥
ஸ்வாஹாஸ்வதா⁴வஷட்காரா:ஸர்வேऽஸ்ய ஹ்ரு’த³யே ஸ்தி²தா: ।
யே வை ஸஹஸ்ரநாமாநோ விஷ்ணவ: பரிகீர்திதா:॥ 30॥
ஸஹஸ்ரமூர்தயஸ்தேऽத்ர யதா²யோக³மவஸ்தி²தா: ।
யத:ஸஹஸ்ரஸங்க்²யாபி ப³ஹுஸங்க்²யா ப்ரகீர்திதா ॥ 31॥
மூர்தயஶ்சாஸ்ய ஸர்வாஸ்தா:ஸங்க்²யாதீதா ஹ்யநேகஶ: ।
தே³வாதீ³நாம் ச ஸர்வேஷாம் மூர்தயோऽத்ரைவ கீர்திதா:॥ 32॥
தஸ்மாத் ஸஹஸ்ரமூர்தி:ஸந் விஷ்ணு:ஸர்வாத்மகோ மத: । (ஸம் விஷ்ணு:)

த³ர்பணாநாம் ப³ஹுத்வே து த்³ரு’ஶ்யதே நைகதா யதா²॥ 33॥
தத்³வத்³ ப³ஹுத்வம் மந்யந்தே விஷ்ணோஸ்தஸ்யால்பசேதஸ: ।
யதா²ம்ப⁴ஸீந்து³பி³ம்பா³நி ப்ரதிஶப்³தா³ஶ்ச நைகதா⁴ ॥ 34॥
ஏகோऽப்யாத்மா ப³ஹுஷ்வேவமித்யாஹுஸ்தத்த்வத³ர்ஶிந: ।
பரமார்த²மஜாநந்தோ மூடா⁴ஸ்த்வஜ்ஞாநமோஹிதா:॥ 35॥
க்ஷேத்ரஜ்ஞஸ்ய ப³ஹுத்வம் ஹி வத³ந்தீஹ ரமந்தி ச ।
ப்³ராஹ்மணா யஸ்ய முக²த:க்ஷத்ரியா யஸ்ய பா³ஹுத:॥ 36॥
வைஶ்யா யஸ்யோருதோ ஜாதாஸ்தத்³விஷ்ணோ: பரமம் பத³ம் ।

ஈத்³ரு’ஶம் தம் மஹாவிஷ்ணுமப்ரமேயமநாமயம் ॥ 37॥
தத்ப்ரஸாதா³த்³ரு’தே வக்தும் ஜ்ஞாதும் வா நைவ ஶக்யதே ।
ஸர்வதே³வாஶ்ரயோ விஷ்ணு:ஸர்வே தே³வாஸ்ததா³த்மகா:॥ 38॥
அஶேஷம் வாங்மயம் சேத³ம் லோகாலோகம் சராசரம் ।
வ்யாப்தம் விஷ்ணுஶரீரேண வாயுநேவாம்ப³ரம் ஸதா³॥ 39॥
ஸர்வே விஷ்ணுபரா தே³வா:ஸர்வஶாஸ்த்ரேஷு கீர்திதா: ।
யதோ ஜாதாகி²லா ஸ்ரு’ஷ்டிரந்தே தல்லயபா⁴கி³நீ ॥ 40॥
ததோऽந்ய: புண்ட³ரீகாக்ஷாத் கோ விஶ்வம் வ்யாப்ய திஷ்ட²தி ।
ஆதா⁴ராதே⁴யபா⁴வேந த்³விதா⁴வஸ்தோ² ஜநார்த³ந:॥ 41॥
ஸர்வபூ⁴தஹிதாயாஸௌம் ஸ்தி²த:ஸகலநிஷ்கல: ।
ஏவம் சோப⁴யரூபோऽஸௌ ஜ்ஞேயோ விஷ்ணு: பராத்பர:॥ 42॥ (பராவர:)

ஸ்தூ²லஸூக்ஷ்மபரத்வேந த்ரிதா⁴ ச ப⁴க³வாந் ஸ்தி²த: ।
ப்ரப⁴விஷ்ணுர்மஹாவிஷ்ணு:ஸதா³விஷ்ணுஶ்ச ஸ ஸ்ம்ரு’த:॥ 43॥
ஸ ஹ்யாத்மா சாந்தராத்மா ச பரமாத்மா ச ஸ ஸ்ம்ரு’த: । (ச கீர்தித:)
வைராஜம் லைங்கி³கம் சைஶம் ப³ஹிரந்தஶ்ச ஸர்வஶ:॥ 44॥
ஶப்³தா³தி³ஶ்சிந்மயம்ரூபம் ஜாக்³ரத்ஸ்வக்³நஸுஷுப்திக³ம் । (ஶப்³தா³ர்த²ஶ்சிந்மயம்)
மந்த்ராநுஸ்வாரநாதே³ஷு த்ரயமந்வேஷயேத்³ பு³த:⁴ ॥ 45॥
வேதே³ஸாங்க²யே ச யோகே³ ச பஞ்சராத்ரே ச கேவலே । (கேவலம்)
த⁴ர்மஶாஸ்த்ரே புராணே ச முநிபி⁴ர்தே³வமாநுஷை:॥ 46॥
பட்²யதே நிகி²லைர்நித்யம் விஶ்வம் விஷ்ணுமயம் ஜக³த் ।
அதீதாநாக³தம் சைவ வர்தமாநம் ச கிஞ்சந ॥ 47॥
இந்த்³ரியாணீந்த்³ரியார்தா²ஶ்ச பூ⁴தாந்த:கரணாநி ச ।
அவ்யக்தம் த்ரிகு³ணா மாயா வித்³யா த⁴ர்மாத³யஸ்ததா²॥ 48॥
நியதிஶ்ச கலா கால:ஸர்வமந்யச்ச தந்மயம் ।
விஷ்ணுரேவ பரோ தே³வ:ஸர்வபூ⁴தேஷ்வவஸ்தி²த:॥ 49॥
ஸர்வபூ⁴தாநி சைவாஸௌ ந தத³ஸ்தீஹ யந்ந ஸ: ।
தே³வாஸுராத³யோ ம்ர்த்யா: பஶவஶ்ச ஸரீஸ்ரு’பா:॥ 50॥

தருவல்லீத்ரு’ணௌஷத்⁴யோ மஹாப்⁴ராஶநிவித்³யுத: ।
ஶைலாப்³தி⁴ஸரிதா³ராமநக³ராணி ஸராம்ஸி ச ॥ 51॥
லோகாஶ்சாநந்தகாலாக்³நிப்ரேதாவாஸோரகா³லயா: ।
ஸப்த பூ⁴ராத³யோ ப்³ராஹ்மஶைவவைஷ்ணவஸம்ஜ்ஞிதா:॥ 52॥
ஸர்வே ச விஷ்ணுநைகேந வ்யாப்தா இத்யவதா⁴ரய ।
வராஹோ பா⁴ர்க³வ:ஸிம்ஹோ ராமஶ்ரீத⁴ரவாமநா:॥ 53॥
அஶ்வக்ரு’ஷ்ணௌ ச தி³க்ஷ்வேஷாம் லோகைரண்ட³ம் ஸஹாகி²லம் ।
யச்சாநுக்தமஶேஷேண விஷ்ணோரேதா விபூ⁴தய:॥ 54॥
விஶ்வவ்யாபிதயைவைஷ விஷ்ணுத்வம் ப்ராப்தவாந் ப்ரபு:⁴ ।
(விஶ்வவ்யாப்திதயைவைஷ விஷ்ணுத்வம் ப்ராப்தவாந் விபு: ⁴)
வஸநாத் ஸர்வபூ⁴தேஷு வாஸுதே³வத்வமேவ ச ॥ 55॥
ஆதி³மூர்தே:ஸமாக்ரு’ஷ்ட இதி ஸங்கர்ஷண:ஸ்ம்ரு’த: ।
ப்ரத்³யும்நோ த்³யும்நபுஷ்டத்வாத³நிருத்³தோ⁴ऽநிரோத⁴நாத் ॥ 56॥
அச்யுதோऽச்யவநாத்³ யோகா³த் த்ரிதா⁴மா தா⁴மபி⁴ஸ்த்ரிபி: ⁴ ।
விலோமேந்த்³ரியக³ம்யத்வாஜ்ஜ்ஞேயோऽந்தர்யாம்யதோ⁴க்ஷஜ:॥ 57

வைகுண்டா²மலவர்ணத்வாத்³வைகுண்ட²ஶ்சாயமுச்யதே । (வேகுண்டா²மலவர்ணத்வாத்³)
கேஶௌ ஸர்கா³ந்தயோரஸ்ய ஸ்த இத்யேவைஷ கேஶவ:॥ 58॥
நரநாரீப்ரகர்த்ரு’த்வாந்நராணாம் சாயநாத³யம் ।
நாராயணோ நரோத்தா²நாமயநத்வாத³பாம் ச ஸ:॥ 59॥
மாத⁴வோ மது⁴ஷூத்பத்த்யா த⁴வத்வாத்³ வா ஶ்ரிய:ஸ்ம்ரு’த: ।
கா³ம் விந்த³தீதி கோ³விந்தோ³ து:³கா²நாம் ஹரணாத்³த⁴ரி:॥ 60॥
மத்⁴வாக்²யாஸுரகா⁴தித்வாது³ச்யதே மது⁴ஸூத³ந: ।
த்ரிபி:⁴ ஸ்வைர்விக்ரமைர்வ்யாப்த இதி ஜ்ஞேயஸ்த்ரிவிக்ரம:॥ 61॥
வாமநோ ஹ்ரஸ்வதாயோகா³ச்ச்²ரீத⁴ரோ வஹநாச்ச்²ரிய: ।
ஹ்ரு’ஷீகாக்²யேந்த்³ரியேஶத்வாத்³த்⁴ரு’ஷீகேஶோऽயமீரித:॥ 62॥
பத்³மம் நாபே⁴ரபூ⁴த்³ யஸ்ய பத்³மநாப⁴ஸ்தத:ஸ்ம்ரு’த: ।
உத³ராலம்பி³ தா³மாஸ்யேத்யுக்தோ தா³மோத³ரஶ்ச ஸ:॥ 63॥
ஸ ருத்³ரோ ரோத³நாஜ்ஜாதோ ப்³ரஹ்மா ப்³ரு’ம்ஹணகர்மணா ।

இந்த்³ரஶ்ச பரமைஶ்வர்யாத்³ வஹநாத்³ வஹ்நிருச்யதே ॥ 64॥
யம:ஸம்யமநாத் பும்ஸாம் வரணாத்³ வருணஸ்ததா² ।
வாயுர்வாநாத ஸவாத ஸோம ஈஶஶ்சேஷ்டோ ஜநேஷ்வத:॥ 65॥
ஆதி³த்யோऽதி³திபுத்ரத்வாச்சந்த்³ரஶ்சந்த³யதீதி ஸ: ।
இத்யேவம் கு³ணவ்ரு’த்த்யாஹ்யை: ஶப்³தை³ரேகோऽப்யநேகதா⁴ ॥ 66॥
ப்ரதீயதேऽம்ப⁴ஸீவேந்து³ர்ப³ஹுத்வம் நாஸ்ய தாவதா ।
யதா²ஸர்வக³தோ வாயுரதிஸூக்ஷ்மோ ந த்³ரு’ஶ்யதே ॥ 67॥
ததா²ஸர்வக³தோ விஷ்ணுரஜ்ஞைஸ்தஜ்ஞைஸ்து த்³ரு’ஶ்யதே ।
இச்சா²ஜ்ஞாநக்ரியாபே⁴தா³ந திஸ்ரோ வை தஸ்ய ஶக்தய:॥ 68॥
யாபி⁴ர்த்³வாத³ஶதா⁴ பி⁴ந்நாஶ்சதஸ்ரஸ்தஸ்ய மூர்தய: ।
ஸா து ஶக்தி: பரா ஸூக்ஷ்மா யேச்சா²க்²யா காமரூபிணீ ॥ 69॥
ஓதம் ப்ரோதம் யயா ஸர்வம் த்³ரு’ஶ்யதே ஸசராசரம் ।
த்³விதா⁴ விப⁴ஜ்ய ஸாத்மாநம் க்ரியாஜ்ஞாநப்ரவர்தநம் ॥ 70॥
ப்ரகரோதி ஜக³த் க்ரு’த்ஸ்நம் ஸ்வதந்த்ரமிவ தத்³வஶாத் ।
க்ரியாஶக்த்யாபரோ விஷ்ணு: ஜ்ஞாநஶக்த்யா க²கே³ஶ்வர:॥ 71॥
தம் யஜ்ஞபுருஷம் ப்ராஹுஸ்தபஶ்ச²ந்தோ³மயம் க²க³ம் ।
இச்சா²ஶக்த்யா து விஜ்ஞேய: புருஷோ ய: பரோऽவ்யய:॥ 72॥
ஜ்ஞாநபூர்வம் ப்ரவர்தேத க்ரியா கர்தா தத: புந: ।
ஜ்ஞாநாதா⁴ரா க்ரியா ஜ்ஞேயா ந சைகா ஸம்ப்ரவர்ததே ॥ 73॥
க்ரியாஜ்ஞாநப்ரபே⁴தே³ந ஶக்திரேகா பரஸ்ய நு: ।
த்³விதா⁴ வ்யாப்ய ஜக³த் க்ரு’த்ஸ்நம் சராசரமவஸ்தி²தா ॥ 74॥
ஶக்திஶக்திமதோர்யஸ்மாந்ந பே⁴தோ³ऽஸ்தி பரஸ்பரம் ।
அபி⁴ந்நம் தேந போ³த்³த⁴வ்யம் க்ரியாஜ்ஞாநத்³வயம் பு³தை:⁴ ॥ 75॥
ஏக ஏவ த்ரிதா⁴ரூபோ பே⁴தே³நாநேந ஸம்ஸ்தி²த: ।
க்ரியா ஜ்ஞாநம் ததே²ச்சா² ச த்ரிதயம் சைகமேவ ஹி ॥ 76॥
உபசார:ஸ்ம்ரு’தோ பே⁴த³ ஏகஸ்யைவ மஹாத்மந: ।
க²கோ³பேந்த்³ரஶிவாஶ்சைவமபி⁴ந்நாஸ்தேந கீர்திதா:॥ 77॥

இந்த்³ரியாணீந்த்³ரியார்தா²ஶ்ச பு³த்³தே⁴ரேவ விபூ⁴தய: ।
அஹங்காரவிகாராஶ்ச ஜலபு³த்³பு³த³வந்மதா:॥ 78॥
கோ³ஷ்வப்யநேகவர்ணாஸு யதா² க்ஷௌரகவர்ணதா ।
ததா²ஶ்ரயேஷு பி⁴ந்நேஷ்வப்யேகரூபமவேக்ஷ்யதாம ॥ 79॥
க்ஷணப⁴ங்கி³ ஜக³த் ஸர்வம் வித்³த்⁴யேதத் ஸசராசரம் ।
தத³ப⁴ங்க்³யேகமேவேஹ யத்³ விஷ்ணோ: பரமம் பத³ம் ॥ 80॥
தஸ்யேஶ்வரஸ்ய சைஶ்வர்யாத் ஸர்வமேதத் ப்ரவர்ததே ।
ஸேஶ்வரம் ஹி ஜக³த் க்ரு’த்ஸ்நம் நாநீஶ்வரமித³ம் ப⁴வத் ॥ 81॥
க்ஷேத்ரஜ்ஞஸ்ய ப³ஹுத்வம் ச வத³ந்த்யஜ்ஞாநமோஹிதா: ।
ந க்ஷேத்ரஜ்ஞப³ஹுத்வம் து தத்த்வஜ்ஞாநாம் து ஸம்மதம் ॥ 82॥
உபாதி⁴பே⁴தா³த்³ யே த்வாஹுர்ப³ஹுத்வம் பரமாத்மந: ।
ஸம்ஸரந்த்யேவ தே மூடா⁴ நாப்நுவந்தி பரம் பத³ம ॥ 83॥
யேஷாம் விஶ்வஸ்ரு’ஜோऽப்யஸ்ய ஸர்வஜ்ஞத்வமநீப்ஸிதம ।
தை: ப்ரமாணப்ரமேயாநாம் ஸம்ப³ந்தோ⁴ நோऽவதா⁴ரித:॥ 84॥
ஸம்ஸ்தா²நிநாம் ஸமுத்பத்த்யா ஜக³தோ ஜந்ம யந்மதம் ।
ததீ³ஶக்ரு’தமந்யோऽலம் ப்ரக்ரு’தேர்ந ஹி சோத³நே ॥ 85॥
தஸ்மாதீ³ஶக்ரு’தம் விஶ்வம் ததூ³ட⁴ம் தந்மயம் ததா² ।
தத்பாலிதம் தத³ர்த² ச ததீ³யம் சேதி க்³ரு’ஹ்யதாம் ॥ 86॥
தஸ்யேத்³ரு’ஶஸ்ய தே³வஸ்ய ப்ரபா⁴வோ நந்வது³ர்க³ம: ।
ஸ்வயமேவ ஸ தம் வேத³ யதி³ வா ந ததா² ஶ்ருதே:॥ 87॥
யதோ ஜாதாகி²லா ஸ்ரு’ஷ்டிரியம் கோ வேத³ தத் பரம் ।
அர்வாக்³தே³வா ஹி தத்ஸ்ரு’ஷ்டா ப்³ரஹ்மாத்³யா அபி மூர்தய:॥ 88॥
ததா²பி மஹிமோத்³தே³ஶஸ்தஸ்யோக்தோऽசிந்த்யரூபிண: ।
வக்தி யந்மஹிமாநந்த்யம் ந தே விஷ்ணவிதி ஶ்ருதி:॥ 89॥
இதி விஷ்ணுஸம்ஹிதாயாம் விஷ்ணுவைப⁴வம் நாம த்ரு’தீய: படல:॥

